
					এই পাতাটির মুদ্রণ সংশোধন করা প্রয়োজন। 
१६९ बाणक्षेत्र t खांज `
পারে না, তাহারা জোবানবন্দির ক্ষেরফার একেবারেই বুঝিতে পারে না ; বিশেষতঃ এক, একজন সাক্ষীর জোবানবন্দি শেষ হইতে দীর্ঘকাল লাগে, সেই দীর্ঘকাল মনঃসংযোগ করিয়া থাকা কামার কুমার প্রভৃতি অশিক্ষিত লোকের পক্ষে বড় । কঠিন। কোন বিষয়ে দীর্ঘকাল মন নিবিষ্ট রাখা শিক্ষার কার্যা, অশিক্ষিত লোকের নিকট তাহা একেবারে প্রত্যাশা করা যাইতে পারে না ; এ পর্য্যন্ত আমরা কখন শুনি নাই যে কোন সামান্য লোক জুরীর আসনে বসিয়া সাক্ষীর জোবানবন্দি আছন্ত শুনিয়াছে বা তাহা বুঝিয়াছে। তাহারা যাত্রা শুনিতে বসিলে যে পৰ্য্যন্ত সং না আইসে ক্রমাগত চুলিতে থাকে, জোবানবন্দির মধ্যে রং তামাসা নাই, কাজেই জোবানবন্দি শুনিতে শুনিতে তাহাদের চুলিতে হয়। অধিকন্তু এজলাষে টানাপাখা আছে ; আহারাস্তের নিয়মিত নিদ্রা কেনই বা উপেক্ষিত হুইবে । যাহারা জোবানবন্দি বুঝিতে পারে না, যাহারা তৎপ্রতি দীর্ঘকাল মনোনিবেশ করিতে পারে না, তাহারা বিচাৰক হইলে কাজিদের ন্যায় কাজেই হইবে ।
কোন বিষয়েব প্রকৃত ঘটনা কি হইয়াছিল, জোবানবন্দি শুনিয়া স্থির করা অতি কঠিন। সকল কার্য্যেই কিছু কিছু শিক্ষা আবশ্যক, বিচারকার্য্যে বিশেষতঃ । কিন্তু জুরীর বন্দোবস্ত দেখিয়া বোধ হয় আইনকারদিগের ধারণা যে বিচারকার্য্য অতি সহজ । সকলেই এই কার্য্যে পটু, ভাস খেলিতে শিখিতে হয়, তথাপি বিচাবকাৰ্য্য শিখিতে হয় না । কলু ঘানি ছাড়িয়া এজলাষে বসিলেই বিচার করিতে পারে, তাতি কখন বিচার আলয়ে যায় নাই তথাপি এজলাষে বসিবামাত্রই বিচার করিতে পারে । বোধ হয় আইনকৰ্ত্তাদের মতে এজলাষ বিক্রমাদিত্যের সিংহাসন। সিংহাসনের গুণে বুদ্ধির স্ফূৰ্ত্তি হয়। তথায় যে বসিবে সেই বিচারে অদ্বিতীয় দাড়াইবে । গোরুর রাখাল হউক না কেন, তাহার বিচারের প্রশংসা অবশু হইবে ।
আর এক কথা । যে সকল সামান্ত লোক জুরীর আসনে বসে, তাহাদের মধ্যে অনেকেই সচ্ছল অবস্থার লোক নহে । হয় ত কেহ কষ্টে দিনপাত করে, হয় ত কেহ যে দিন পৰিশ্ৰমদ্বারা কিছু উপার্জন না করিতে পারে, সে দিন তাহাদের ঋণ করিতে হয় । এরূপ দরিদ্র লোককে আবদ্ধ রাখিলে অভ্যাচার করা হয়। এক জনের পক্ষে স্ববিচার কবাইতে গিয়া আর একজনের উপর পীড়ন করা হয় । একবার একজন দরিদ্র ব্যক্তি স্কুরীর ফর্দ হইতে অব্যাহতি পাইবার নিমিত্ত আমাদের সাহায্য প্রার্থনা করিতে আসিয়া গলায় কাপড় দিয়া বাহিরে দাড়াইয়াছিল। আমরা কালেক্টর সাহেবের নিকট দরখাস্ত করিবার পরামর্শ দেওয়ায় সে ব্যক্তি যোড় হাত করিয়া বলিল, "নাজির বাবুকে একখানা পত্র দিলে ভাল হয়, তিনিই আমার এই বিপদের মূল " জুীর

